
ditetepken oleh bangsa asing dan Tiongkok tida merdika boeat toekar marika; Tiongkok tida bisa trimaken dan goenaken ia
sendiri poenja bea— inilah ada sebab-sebabnja boeat itoe pergoeletan atas customs.

Nou, bagimanatah lacn negri laloeken gentjetan economie asing dan tjoba halangken pemasoekan kakoeatan economie dariloear? — kabanjakan dengen perantara'an dari tarief bea jang
lindoengken kamadjoean economie dalem itoe negri-negri. Sebagimana djoega itoe bentengan dibikin dimoeloetnja satoe
plaboean goena djaga masoeknja balatentara bangsa asing, bagitoelah tarief bea goenaken boeat tentangken barang-barang
asing goena lindoengken revenuenja satoe bangsa dan kasiken koetika boeat industries dari priboemi boeat djadi madjoe. Ambil
satoe peroepama'an, U. S. A., sesoedahnja basmiken bangsa Indian merah, moelahi boeka perniaga'an dengen negri-negri di
Europa. Itoe waktoe U.S.A. ada satoe bangsa agricultural, sementara bangsa Europa ada bangsa industrialized. Kerna dalem international trade satoe industrial nation ada poenja kaoentoengan atas satoe natie jang agricultural, U.S.A. pasang satoe tarief pelindoeng boeat lindoengken iapoenja industrie dan trade
priboemi. Maksoednja satoe tarief bea pelindoeng adalah aken kenaken bea jang berat atas barang-barang import : kaloe satoe artikel import ada berharga saratoes dollar, doaune aken kenakken, taro kata delapan atawa saratoes dollar. Poekoel rata tarief bea dari berbagi-bagi negri ada lima atawa anem poeloe percent dari harganja barang. Bea tinggi aken bikin barang asing mendjadi berharga mahal hingga itoe barang tida gampang boeat meradjelelah, sementara barang priboemi jang tida dikenaken apa-apa harganja ada sanget pantes dan tersebar dengen loeas.

Bagimana dengen ka'ada'an jang sekarang dari Tiongkok? Sebelonnja Tiongkok berdagang dengen bangsa asing, barang
jang digoenakén oleh orang Tionghoa ada dikerdjaken dengen tangan. Itoe perkata'an koeno „lelaki meloekoe dan prempoean
menenoen" ada hoendjoekken bahoea agriculture dan pembikinan kaen ada industrie toea dari Tiongkok. Barang-barang asing moelahi masoek. Kerna tarief bea ada bagitoe renda, kaen asing
ada lebih moerah dari kaen Tiongkok. Terlebih poelah sebagian dari rahajat lebih soeka pada kaen asing dari pada kaen bikinan sendiri, industrie anak negri djadi loedes. Dengen loedesnja industrie priboemi dengen tangan, banjak orang djadi bo-tauw-lo










[image: ]

[image: ]

Diperoleh dari "https://id.wikisource.org/w/index.php?title=Halaman:Sam_Bin_Tjoe_Gie.pdf/33&oldid=100612"


					Kategori: 	Tervalidasi




				

			
			
		

		
			

		 Halaman ini terakhir diubah pada 29 Agustus 2022, pukul 12.34.
	Teks tersedia di bawah Lisensi Atribusi-BerbagiSerupa Creative Commons;
ketentuan tambahan mungkin berlaku.
Lihat Ketentuan Penggunaan untuk rincian lebih lanjut.



		Kebijakan privasi
	Tentang Wikisumber
	Penyangkalan
	Kode Etik
	Pengembang
	Statistik
	Pernyataan kuki
	Tampilan seluler



		[image: Wikimedia Foundation]
	[image: Powered by MediaWiki]





		

	
 

 

		
		

Gulingkan lebar konten terbatas







